
GOUVÈNÈ CUOMO LANSE KONPETISYON POU REKONPANSE DISTRI LEKÒL KI EKONOMIZE LAJAN TAKS 

AVÈK DIMINISYON BIWOKRASI AK OGMANTASYON EFIKASITE 

 

Pwogram Rekonpans pou Efikasite Konpetitif Kontinye Travay Gouvènè Cuomo pou Fè Refòm nan 

Lekòl yo 

 

Jodi a, Gouvènè Andrew M. Cuomo te anonse lansman pwogram Rekonpans pou Efikasite nan Jesyon 

Distri Lekòl yo pou rekonpanse distri lekòl ki aplike mezi efikasite alontèm nan jesyon ak operasyon distri 

lekòl yo. Pwogram rekonpans pou efikasite a la pou ede distri lekòl yo kreye estrateji detaye ak inovatè 

pou jwenn pi bon rezilta pou elèv yo, benefis alontèm nan lekòl la ak kapasite sistèm lekòl la, rediksyon 

depans yo ak ogmantasyon rannman ak efikasite. 

 

Y ap bay rekonpans pou efikasite a pou distri lekòl nan eta a ki fè rediksyon yon fason ki pi efikas nan 

depans biwokrasi ki pa nesesè pandan yo toujou onèt nan pwogram edikasyon ak sèvis pou elèv ak 

pwofesè nou yo. Y ap mande distri yo pou soumèt aplikasyon ki montre ekonomi yo fè nan depans yo 

nan efikasite jesyon an avèk eliminasyon gaspiyaj administratif, rediksyon depans transpò ak rediksyon 

lòt depans administratif. Distri yo ap gen pou montre tou si yo angaje moun ki konsène yo nan efò pou 

redui depans yo, tankou pou yo konsilte paran ak pwofesè yo konsènan pwopozisyon ki fèt sou 

rediksyon depans yo.  

 

Y ap distribiye jiska $75 milyon dola sou pwochen twa (3) ane, epitou y ap distribiye lòt rekonpans nan 

ane k ap vini yo.  

 

Gouvènè Cuomo di konsa, “Pou fè New York vin yon premye eta nan edikasyon nan peyi a, nou bezwen 

envesti mwens lajan nan biwokrasi, ak plis lajan nan elèv nou yo. Pandan plizyè ane, eta nou an te kwè 

sèl fason pou rezoud pwoblèm edikasyon an se te depanse plis lajan kontribiyab yo pandan n ap 

depanse plis lajan pase nenpòt lòt eta nan edikasyon, epi nou toujou 38yèm eta dapre rezilta yo. 

Pwogram rekonpans konpetitif sa a ap bay rekonpans pou distri lekòl ki redui gaspiyaj ak depans nan 

biwokrasi a pou ofri pi bon sèvis edikasyon pou elèv nou yo. Pwogram sa a, ansanm avèk sibvansyon y 

ap bay san rete pou pèfòmans, ap fè sistèm edikasyon nou an bay priyorite pou jwenn pi bon rezilta epi 

pou ogmante siksè elèv yo pou bay tout elèv nou yo yon p bon rezilta.” 



Haitian Creole 

 

Pou kounye a, èd pou edikasyon an distribiye sitou sou fòm sibvansyon ki baze sou fòmil san prim oswa 

kondisyon pèfòmans. Pou transfòme sistèm edikasyon eta a, Gouvènè Cuomo te kreye nan premye Bidjè 

Egzekitif li de (2) pwogram rekonpans konpetitif ki baze sou pèfòmans lekòl yo pou ankouraje pèfòmans 

elèv yo ak efikasite nan kontwòl. 

 

Y ap bay sibvansyon yo dapre yon pwosesis konpetitif. Y ap bay priyorite pou pwopozisyon ki montre 

aplikasyon efikasite alontèm, ki kapab repwodui nan lòt distri yo. Distri lekòl yo ap resevwa tou pwen 

pou kreyasyon ekonomi enpòtan ak dirab pandan y ap konsève oswa amelyore siksè elèv yo. Yo p ap bay 

rekonpans pou pwogram ki lakòz eta a fè depans anplis. 

 

Distri lekòl yo dwe soumèt aplikasyon yo nan Depatman Edikasyon Eta a anvan 6 jen 2012, epitou y ap 

anonse premye seri rekonpans yo ak akòde pandan ane akademik 2012‐2013 la. Y ap bay pwen bonis 

pou distri lekòl ki gen yon sistèm evalyasyon anplas avèk apwobasyon Depatman Edikasyon anvan 1ye 

septanm 2012.  

 

Gen plis enfòmasyon ak aplikasyon distri lekòl ki disponib la a: 

http://www.p12.nysed.gov/funding/gc‐12‐010/ . 

